
Сот шешiмiмен коммуналдық меншiкке түскен 

болып танылған иесiз қалдықтарды басқару 

қағидаларын бекiту туралы 
Маңғыстау облысы Маңғыстау аудандық мәслихатының 2017 

жылғы 15 тамыздағы № 9/113 шешiмi. Маңғыстау облысы 

Әдiлет департаментiнде 2017 жылғы 8 қыркүйекте № 3422 

болып тiркелдi. 

 

ҚР НҚА электрондық түрдегi эталондық бақылау банкi, 

19.09.2017 

 
 

      РҚАО-ның ескертпесi. 

      Құжаттың мәтiнiнде түпнұсқаның пунктуациясы мен 

орфографиясы сақталған. 

      Қазақстан Республикасының 2007 жылғы 9 қаңтардағы 

Экологиялық кодексiнiң 19-1 бабының 3) тармақшасына 

және Қазақстан Республикасының 2001 жылғы 23 қаңтардағы 

"Қазақстан Республикасындағы жергiлiктi мемлекеттiк 

басқару және өзiн-өзi басқару туралы" Заңына сәйкес, 

Маңғыстау аудандық мәслихаты ШЕШIМ ҚАБЫЛДАДЫ: 

      1. Қоса берiлiп отырған Сот шешiмiмен коммуналдық 

меншiкке түскен болып танылған иесiз қалдықтарды 

басқару қағидалары бекiтiлсiн. 

      2. "Маңғыстау аудандық мәслихатының аппараты" 

мемлекеттiк мекемесi (Е.Қалиев) осы шешiмнiң әдiлет 

органдарында мемлекеттiк тiркелуiн, оның Қазақстан 

Республикасы нормативтiк құқықтық актiлерiнiң эталондық 

бақылау банкiнде және бұқаралық ақпарат құралдарында 

ресми жариялануын қамтамасыз етсiн. 

      3. Осы шешiм әдiлет органдарында мемлекеттiк 

тiркелген күннен бастап күшiне енедi және ол алғашқы 

ресми жарияланған күнiнен кейiн күнтiзбелiк он күн 

өткен соң қолданысқа енгiзiледi. 

      Сессия төрағасы  С.Қапашұлы  

      Аудандық 

мәслихат хатшысы  А.Сарбалаев  

 

      "КЕЛIСIЛДI" 

      "Маңғыстау аудандық тұрғын үй-коммуналдық 

      шаруашылық, жолаушылар көлiгi және  

      автомобиль жолдары бөлiмi" мемлекеттiк  

      мекемесiнiң басшысыныңмiндетiн атқарушы 



      Ордабаев Аман Абдраманович 

      15 тамыз 2017 жыл 

  

Маңғыстау 

аудандық 

мәслихатының 

2017 жылғы 15 

тамыздағы 

№9/113 

шешiммен 

бекiтiлген 

Сот шешiмiмен коммуналдық меншiкке түскен болып 

танылған иесiз қалдықтарды басқару қағидалары 

Жалпы ережелер 

      1. Осы Сот шешiмiмен коммуналдық меншiкке түскен 

болып танылған иесiз қалдықтарды басқару қағидалары 

(бұдан әрi - Қағидалар) Қазақстан Республикасының 2007 

жылғы 9 қаңтардағы Экологиялық кодексiнiң 20-1 бабының 

5) тармақшасына сәйкес әзiрлендi және сот шешiмiмен 

коммуналдық меншiкке түскен болып танылған иесiз 

қалдықтарды (бұдан әрi - қалдықтар) басқару тәртiбiн 

айқындайды. 

      2. Қалдықтарды коммуналдық меншiкке беру сот 

шешiмiнiң негiзiнде жүзеге асырылады. 

      3. Қалдықтарды коммуналдық меншiкке беру үшiн 

аудан әкiмдiгi комиссия (бұдан әрi - комиссия) құрады, 

оның құрамына аталған салаға жетекшiлiк ететiн аудан 

әкiмiнiң орынбасары, тиiстi мемлекеттiк органдар мен 

өзге ұйымдардың өкiлдерi кiредi. 

      Комиссияның жұмысшы органы "Маңғыстау аудандық 

тұрғын үй-коммуналдық шаруашылық, жолаушылар көлiгi 

және автомобиль жолдары бөлiмi" мемлекеттiк мекемесi 

болып (бұдан әрi - бөлiм) табылады. 

      Комиссия осы Қағидалардың 1 қосымшасына сәйкес 

нысан бойынша иесiз қалдықтарды коммуналдық меншiкке 

беру туралы акт жасайды. 

      4. Иесiз қалдықтарды басқаруды бөлiм жүзеге 

асырады. 

      5. Иесiз қалдықтарды басқару - бұл қалдықтарды 

бағалау, есепке алу, одан әрi пайдалану, жүзеге асыру, 

кәдеге жарату және жою бойынша қызмет. 



Сот шешiмiмен коммуналдық меншiкке түскен болып 

танылған 

иесiз қалдықтарды басқару тәртiбi 

Қалдықтарды есепке алу және бағалау 

      6. Қазақстан Республикасының 2015 жылғы 4 

желтоқсандағы "Мемлекеттiк сатып алу туралы" Заңына 

сәйкес бөлiм дербес немесе қоршаған ортаны қорғау 

саласындағы жұмыстарды орындауға және қызметтердi 

көрсетуге лицензиясы бар жеке және (немесе) заңды 

тұлғаларды тарта отырып: 

      1) қалдықтардың қауiптi қасиеттерiн зерделеу; 

      2) олардың қауiптiлiк деңгейiн анықтау; 

      3) Қазақстан Республикасының Қоршаған ортаны 

қорғау министрiнiң 2007 жылғы 30 сәуiрдегi № 128-ө 

"Қауiптi қалдықтар паспортының нысанын бекiту туралы" 

(нормативтiк құқықтық актiлердi мемлекеттiк тiркеу 

Тiзiлiмiнде № 4720 болып тiркелген) және 2007 жылғы 31 

мамырдағы № 169-ө "Қалдықтар сыныптамасын бекiту 

туралы" (нормативтiк құқықтық актiлердi мемлекеттiк 

тiркеу Тiзiлiмiнде № 4775 болып тiркелген) 

бұйрықтарының негiзiнде қауiптi қалдықтар паспортын 

жасай отырып, кодын анықтау жұмыстарын жүргiзедi. 

      Сонымен қатар, бөлiм Қазақстан Республикасының 

2015 жылғы 4 желтоқсандағы "Мемлекеттiк сатып алу 

туралы" Заңына сәйкес бағалау қызметi саласындағы 

жұмыстарды орындауға және қызметтердi көрсетуге 

лицензиясы бар жеке және (немесе) заңды тұлғаларды 

тарта отырып, қалдықтардың құнын анықтау жұмыстарын 

жүргiзедi. 

      Бөлiм жыл сайын есептi жылдан кейiнгi жылдың 1 

ақпанына дейiн өндiрiс және тұтыну қалдықтарының 

мемлекеттiк кадастрында есепке алу үшiн Маңғыстау 

ауданының әкiмдiгiне қалдықтардың көлемдерi, түрлерi, 

орналасқан жерi, жай-күйi және оларды басқару жөнiндегi 

қабылданып жатқан шаралар туралы ақпаратты электрондық 

және қағаз тасымалдағыштарда есептi жылдан кейiнгi 

жылдың 1 қаңтарындағы жағдай бойынша бередi. 

      7. Халықтың қалдықтарға қолжетiмдiгiн 

болдырмаудың алдын алуды, олардың оқшаулануын, топырақ 

жамылғысына, су ресурстары мен атмосфералық ауаға терiс 

әсерiн азайту жөнiндегi шараларды бөлiм қамтамасыз 

етедi. 

      8. Егер, Қазақстан Республикасының 2000 жылғы 30 

қарашадағы "Қазақстан Республикасындағы бағалау қызметi 



туралы" Заңына сәйкес қалдықтардың қорытынды құны нөлге 

тең деп анықталса, онда мұндай қалдықтарға осы 

Қағидаларда қарастырылған тәртiппен оларды ақысыз 

негiзде өткiзу бойынша нормалар қолданылады. 

        

Қалдықтарды одан әрi пайдалану және жүзеге асыру 

      9. Қалдықтарды бөлiм заңды және жеке тұлғаларға 

Қазақстан Республикасының 2000 жылғы 30 қарашадағы 

"Қазақстан Республикасындағы бағалау қызметi туралы" 

Заңына сәйкес анықталатын бағалау құнынан төмен емес 

баға бойынша конкурс өткiзу арқылы сатады. 

      10. Конкурсты дайындауды және өткiзудi бөлiм 

жүзеге асырады. Маңғыстау ауданы әкiмдiгiнiң 

бөлiмдерiнiң және мүдделi мемлекеттiк органдардың 

өкiлдерiн қоса отырып, Маңғыстау ауданы әкiмдiгi 

конкурстық комиссияның құрамын қалыптастырады. 

      11. Конкурстың шарттарын Маңғыстау ауданы 

әкiмдiгi анықтайды. 

      12. Бөлiм еркiн нысандағы жазбаша өтiнiш 

негiзiнде конкурсқа әлеуеттi қатысушыларға конкурсқа 

қойылатын қалдықтардың объектiсi бойынша құжаттар 

пакетiнiң көшiрмелерiн ақысыз ұсынады. 

      Құжаттар пакетiн бөлiм қалыптастырады және 

конкурстық ұсыныс әзiрлеу үшiн өтiнiш берушiге қажеттi 

келесiдей ақпараттан тұрады:  

      1) қалдық тарихы туралы анықтама; 

      2) қалдықтардың сандық-сапалық сипаттамалары 

туралы ақпарат; 

      3) қалдықтардың қасиеттерi туралы ақпарат; 

      4) қоршаған ортаға әсерi туралы мәлiметтер. 

      13. Конкурс ашық тәсiлмен және қатысушылардың 

аясы шектелмеген тобы арасында өткiзiледi. Ашық конкурс 

өткiзу туралы хабарландыру Маңғыстау ауданының 

аумағында таратылатын мерзiмдi баспасөз басылымында 

мемлекеттiк және орыс тiлдерiнде жарияланады. 

      Конкурсты өткiзу мерзiмiн бөлiм конкурс 

жарияланып отырған қалдықтар объектiсiнiң ерекшелiгiне 

қарай, бiрақ конкурсқа қатысуға конкурстық ұсыныстарды 

қабылдау аяқталғанға дейiн күнтiзбелiк отыз күннен 

кешiктiрмей анықтайды. Бiр мезгiлде хабарландыру 

Маңғыстау ауданы әкiмдiгiнiң интернет-ресурсында 

орналастырылады. 

      14. Конкурс өткiзу туралы хабарландыру құрамында: 

      1) конкурсты ұйымдастырушының атауы және 



қалдықтарды жүзеге асыру жөнiндегi конкурсқа қатысуға 

өтiнiмдi қабылдау орнының мекенжайы; 

      2) өткiзу уақыты мен орны; 

      3) қалдықтарды жүзеге асыру жөнiндегi конкурсқа 

қатысуға өтiнiм беру мерзiмi; 

      4) конкурстың негiзгi шарттары; 

      5) конкурсқа шығарылатын қалдықтар объектiсiнiң 

орналасқан жерi мен қысқаша 

      сипаттамасы; 

      6) ақы төлеу үшiн деректемелердi көрсете отырып, 

конкурсқа қатысу құқығы үшiн қалдықтар объектiсiн 

бағалау құнының бiр пайызын құрайтын жарнаның мөлшерi. 

      15. Қалдықтарды жүзеге асыру бойынша конкурсқа 

қатысуға арналған өтiнiмдердi (бұдан әрi - өтiнiм) 

қабылдауды бөлiм конкурс өткiзу туралы хабарландыру 

мерзiмдi баспасөз басылымында жарияланған күннен бастап 

жүзеге асырады және өтiнiмдi қарау күнiне дейiн 

күнтiзбелiк үш күн қалғанда аяқтайды. 

      16. Өтiнiмдердi әлеуеттi қатысушылар осы 

Қағидалардың 2 қосымшасына сәйкес нысан бойынша 

тiгiлген түрде, беттерi нөмiрленiп ұсынады, соңғы бетi 

олардың қолымен және мөрiмен куәландырылады. 

      Конкурсқа әлеуеттi қатысушы қажет болған жағдайда 

конкурс шарттарының талаптарына сәйкес жұмысты орындау 

немесе қызмет көрсету үшiн қосалқы мердiгерлердi (бiрге 

орындаушы) тартуға құқылы, бiрақ жұмыс және қызмет 

көлемiнiң үштен екi бөлiгiнен артық болмауы тиiс. 

      17. Конкурсқа қатысушы өтiнiмдердi қараудың 

белгiленген мерзiмiне үш жұмыс күн қалғанға дейiн 

бөлiмге жазбаша түрде хабарлай отырып, өз өтiнiмiн керi 

қайтара алады. 

      18. Қарау қорытындысы бойынша комиссия 

өтiнiмдердi қабылдау немесе бас тарту туралы шешiм 

қабылдайды. 

      Өтiнiмдердi қарау күнiнен бастап үш жұмыс күн 

iшiнде бөлiм өтiнiм берушiге конкурсқа қатысуға 

жiберiлгенi туралы жазбаша хабарлама немесе дәлелдi бас 

тарту жолдайды. 

      19. Бөлiм келесiдей жағдайларда өтiнiм 

қабылдаудан бас тартады: 

      1) осы Қағидалардың талаптарын бұза отырып өтiнiм 

беру; 

      2) өтiнiм берушi өтiнiмiнде жалған немесе дұрыс 

емес мәлiметтер беруi; 

      3) өтiнiмде өтiнiм берушiнiң қалдықтарды қауiпсiз 



кәдеге жарату (қайта өңдеу) үшiн қажеттi техникалық, 

ұйымдастырушылық, басқарушылық және қаржы мүмкiндiктерi 

(Қазақстан Республикасы Қаржы министрiнiң 2018 жылғы 27 

ақпандағы № 306 "Жеке шоттарын жүргiзу қағидаларын 

бекiту туралы" бұйрығымен (нормативтiк құқықтық 

актiлердi мемлекеттiк тiркеу Тiзiлiмiнде № 16601 болып 

тiркелген) бекiтiлген нысан бойынша салық берешегiнiң, 

мiндеттi зейнетақы жарнасы, мiндеттi кәсiби зейнетақы 

жарналары мен әлеуметтiк салымдар бойынша берешектiң 

(бар) жоқ екендiгi туралы мәлiметтер, қаржы 

мүмкiндiктерiн растайтын құжат) бар екенi немесе оларға 

ие болатыны туралы құжат жүзiнде растаманың болмауы. 

      Ескерту. 19 - тармаққа өзгерiстер енгiзiлдi 

Маңғыстау облысы Маңғыстау аудандық мәслихатының 

24.05.2018 № 16/182 шешiмiмен(алғашқы ресми жарияланған 

күнiнен кейiн күнтiзбелiк он күн өткен соң қолданысқа 

енгiзiледi). 

      20. Конкурсқа қатысушылар жұмсаған шығындар, 

конкурсқа қатысуға дайындық бойынша шығындарды қоса 

алғанда, қайтарылуға не өтелуге жатпайды. Бөлiм 

конкурстың қорытындысы жарияланған күнiнен бастап он 

жұмыс күн iшiнде жеңiмпаз деп танылмаған конкурсқа 

қатысушыларға жарналарын қайтарады. 

      21. Конкурсқа қатысуға жiберiлген өтiнiм берушi 

конкурстық ұсыныс жасайды және оны бөлiмге конверттердi 

ашу рәсiмiне бiр сағатқа дейiнгi уақыттан кешiктiрмей 

ұсынады.  

      Бөлiмге келiп түскен және конкурсқа жiберiлген 

конкурстық ұсыныстар конкурсқа қатысушыларға керi 

қайтарылуға жатпайды. 

      22. Конкурсқа қатысу үшiн конкурстық ұсыныстар 

құрамында: 

      1) өтiнiм берушiнiң конкурс өткiзу тәртiбiне және 

өтiнiм берушiнiң мiндеттерiне қатысты осы Қағидалардың 

шарттарымен танысқандығы туралы растауы; 

      2) жарғының көшiрмесi (заңды тұлғалар үшiн); 

      3) әлеуеттi қатысушының бiрiншi басшысын 

тағайындау (сайлау) туралы құжаттың көшiрмесi; 

      4) жұмыстарды орындау бойынша қосалқы 

мердiгерлердiң тiзбесi, қосалқы мердiгерлерге берiлетiн 

жұмыстардың көлемi мен түрлерi (жұмысқа тартылған 

жағдайда); 

      5) конкурсқа қатысу құқығына төленген жарна 

төлемiн растайтын құжат (ақысыз өткiзген жағдайда 

ұсынылмайды); 



      6) әлеуеттi қатысушының қолы қойылған баға 

ұсынысы; 

      7) конкурс шарттарын орындауға бағытталуы тиiс 

бағдарлама (жобаны жүзеге асыру мерзiмдерi, 

технологияларды қолдану, қаржы мүмкiндiктерi, Қазақстан 

Республикасының 2007 жылғы 9 қаңтардағы Экологиялық 

Кодекстiң (бұдан әрi- Кодекс) талаптарына сәйкестiгi). 

      23. Әлеуеттi қатысушы конкурстық ұсынысты 

тiгiлген түрде, беттерi нөмiрленiп ұсынады, соңғы бетi 

оның қолымен және мөрiмен куәландырылады. 

      24. Конкурстық ұсыныс әлеуеттi қатысушыға 

грамматикалық немесе арифметикалық қателердi түзету 

қажет болған жағдайларды қоспағанда, тармақтардың 

арасында жазусыз, өшiрулерсiз немесе қоса жазуларсыз 

ұсынылады. 

      25. Әлеуеттi қатысушы конкурстық ұсынысты 

конвертке мөр соғып бекiтедi. Конвертте әлеуеттi 

қатысушының атауы және заңды мекенжайы көрсетiледi. 

      26. Конкурстық ұсыныстарды бағалауды конкурстық 

комиссия конверттердi ашқан күнiнен бастап он бес жұмыс 

күн iшiнде жүргiзедi. 

      Конкурстық комиссияның шешiмi хаттама түрiнде 

ресiмделедi. Хаттамаға конкурстың комиссия 

мүшелерiқолқояды. 

      27. Конкурстық комиссияның шешiмi ашық дауыс беру 

арқылы қабылданады және ол қатысып отырған конкурстық 

комиссия мүшелерiнiң жалпы санының басым көпшiлiгi 

дауыс берген кезде қабылданды деп саналады. Дауыстар 

тең болған жағдайда конкурстық комиссияның төрағасы 

дауыс берген шешiм қабылданды деп есептелiнедi. 

      Конкурстық комиссияның кез келген мүшесi 

конкурстық комиссияның шешiмiмен келiспеген жағдайда өз 

пiкiрiн бiлдiрiп,оны жазбаша баяндайды және 

конкурсқорытындысының хаттамасына тiркеледi. 

      28. Конкурс жеңiмпазын конкурстық комиссия 

келесiдей негiзгi критерийлер жиынтығы негiзiнде 

анықтайды: 

      1) бағдарламаның iс-шаралары конкурс шарттарын 

орындауды қамтамасыз етуге тиiстi (жобаны жүзеге асыру 

мерзiмдерi,технологияларды қолдану, қаржы 

мүмкiндiктерi, Кодекстiң талаптарына сәйкестiгi); 

      2) баға ұсынысы. 

      29. Конкурстың нәтижелерi Маңғыстау ауданының 

аумағында таратылатын мерзiмдi баспасөз басылымында 

жарияланады, сондай-ақ шұғыл түрде аудан әкiмдiгiнiң 



интернет-ресурсында орналастырылады. 

      30. Конкурсқа бiр ғана өтiнiм берушi қатысқан 

жағдайда, конкурс өтпеген деп танылады. 

      31. Конкурс өтпеген деп танылған кезде, 

конкурстық комиссия объектiнi конкурстан алып тастайды 

немесе конкурс өткiзудi қайта белгiлейдi. Тек бiр ғана 

өтiнiм берушiнiң қатысуына байланысты конкурс қайта 

өтпеген деп танылған кезде, бөлiм конкурстық 

комиссияның ұсынысы бойынша мұндай өтiнiм берушiмен 

келiссөздер және уәкiлеттi орган үшiн тиiмдi шарттар 

негiзiнде конкурстық ұсыныста олар ұсынғаннан кем 

болмайтын жағдайда келiсiмшарт жасайды. 

      32. Егер, бiрде-бiр жоба конкурс талаптарына 

сәйкес ұсынылмаған жағдайда, конкурс өтпедi деп 

танылады. 

      33. Конкурс жеңiмпазымен қалдықтарды жүзеге асыру 

туралы келiсiмшарт (бұдан әрi - Келiсiмшарт) жасалады, 

оның шарттары Маңғыстау ауданы әкiмдiгiмен келiсiледi. 

Келiсiмшарт қалдықтармен жұмыс жасау және жалпы 

жұмыстарды қауiпсiз жүргiзу, сондай- ақ конкурс 

жеңiмпазының ұйым бекiткен нысан бойынша орындалған 

жұмыстары туралы  

      есебiн ұсыну кезiнде Кодекстiң талаптарын сақтау 

бойынша мiндеттемелердi қарастырады. 

      Есеп бөлiмге тоқсан сайын есептi тоқсаннан 

кейiнгi айдың оныншы күнiне дейiн ұсынылады. 

      Келiсiмшарт шарттары сақталмаған жағдайда бөлiм 

оны Қазақстан Республикасының азаматтық заңнамасында 

белгiленген тәртiппен бұзады және конкурс өткiзудi 

қайта жариялайды. 

      34. Конкурс екi рет өтпеген деп танылған 

жағдайда, бөлiм осы Қағидаларда қарастырылған тәртiппен 

қалдықтарды ақысыз негiзде жүзеге асыруға конкурс 

өткiзедi. 

      35. Бөлiмнiң қалдықтарды жүзеге асырудан түскен 

қаражаты мемлекет кiрiсiне жiберiледi. 

Қалдықтарды кәдеге жарату және жою 

      36. Осы Қағидалардың 31 тармағымен көзделген 

негiздемелер бойынша қалдықтарды ақысыз негiзде жүзеге 

асыру бойынша конкурс өтпеген деп танылған кезде, 

қалдықтар талап етiлмеген деп саналады. 

      Бөлiм талап етiлмеген қалдықтарды кәдеге жаратуды 

және жоюды Қазақстан Республикасының экологиялық 



заңнамасына сәйкес аудандық бюджет қаражатының есебiнен 

жүзеге асырады. 

Қорытынды ережелер 

      37. Коммуналдық меншiкке түскен қалдықтармен 

жұмыс жасау процесiнде Қазақстан Республикасының 

экологиялық заңнамасында көзделген талаптар сақталады. 

  
Сот шешiмiмен 

коммуналдық  

  

меншiкке 

түскен болып 

танылған  

  

иесiз 

қалдықтарды 

басқару  

  
қағидаларына 

1 қосымша  

  Нысан 

Иесiз қалдықтарды коммуналдық меншiкке беру туралы актi 

      20__жылғы "___"________________ 

______________________ 

      (жасалған күнi) (акт жасалған орын) 

      Комиссия құрамында 

       ________________________________________________

_______________________________________________________

__________________________________________________ 

20____ жылғы "____" _________ № _____ сот шешiмiне 

сәйкес коммуналдық меншiкке келесiдей құрамдағы: 

Қалдық 

түрi 

Өлшем 

бiрлiгi 

(тонна, 

текше 

метр, 

гектар) 

Қалдықтың 

деңгейi 

және коды 

(қалдықтар 

сыныптамасы 

бойынша) 

Орналасқан 

жерi 

Қалдықтардың 

жай-күйi 

туралы 

түсiндiрме 

          

          

       

      иесiз қалдықтардың қабылданғаны туралы осы актiнi 

жасады. 

      Комиссия мүшелерi (тегi, аты, әкесiнiң аты, 



қолы): 

      Мөрдiң орны 

  
Сот шешiмiмен 

коммуналдық  

  

меншiкке 

түскен болып 

танылған  

  

иесiз 

қалдықтарды 

басқару  

  
қағидаларына 

2 қосымша  

  Нысан 

Өтiнiм 

      1. ______________________________________________

__________________________ 

      (өтiнiш берушiнiң атауы) 

      2._______________________________________________

_________________________ 

      (өтiнiш берушiнiң заңды мекен-жайы және негiзгi 

қызмет орнының мекен-жайы) 

      3._______________________________________________

_________________________ 

      (мемлекеттiк тиiстiлiгi (заңды тұлғалар үшiн, 

азаматтық (жеке тұлғалар үшiн)) 

      4. ______________________________________________

__________________________ 

      (басшылары немесе заңды тұлғалар иелерi және 

өтiнiш берушiнi ұсынатын тұлғалар туралы мәлiмет) 

      5. Маңғыстау ауданы әкiмдiгiмен анықталған 

конкурс шарттарын орындау үшiн өтiнiш берушiнiң 

техникалық, басқарушылық, ұйымдастырушылық және 

қаржылық мүмкiндiктерi туралы мәлiметтер (салықтық 

берешектiң жоқтығы туралы анықтама, ақшалай қаражаттың 

бары туралы банктiк анықтама) қоса берiледi. 

      _________________ ________ ______________________ 

      (ұйымның атауы) (қолы) (тегi, аты, әкесiнiң аты) 


